
hámome Marta Delgado González. Nacín e 
críeime nun pobo da parroquia de Grou 
(Lobios), e toda a miña vida xira en torno 

aos emprendementos.

Son unha persoa creativa por natureza, e nesta 
parte da miña vida estou a desenvolver 
actividades relacionadas coa posta en valor da 
miña comarca, como ferramenta para loitar contra 
o abandono do rural. 

Esta posta en valor ten como fundamento as 
nosas raíces: a cultura arraiana, un xeito de vida 
basado na autosuficiencia, en completa armonía 
coa natureza e respeto polo medio natural, que 
proporciona o sustento. 

Alimentándonos de estas raíces, tiven a sorte de 
ter grandes mestres e mestras que me ensinaron a 
tradición de oficios a piques de perderse, como a 
cestería, que aprendín do meu querido mestre 
Toño do Val, e rituais como o de facer o pan no 
forno de leña, que aprendín con mestras do Xurés, 
e que poño en valor todos os anos, a través das 
fornadas de pan que organizo e levo a cabo. 
Considero-me unha esponxa que absorbe da 
sabiduría popular todo aquilo que nos converte 
en algo moi especial, que ten figuras de protección 
como a do Parque Natural da Baixa Limia Serra do 
Xurés, ou Reserva da Biosfera Transfronteiriza 
Gerês Xurés, para recuperar unha cultura que se 
desenvolveu ao pé da fronteira e que ten uns 
valores propios dignos de conservar e promover. 
Estes valores temos que utilizalos como 
ferramenta para dar forma a un destino turístico, 
que dea pé á creación de iniciativas, que fixen 
poboación no noso rural e permita un 
desenvolvemento sostible da nosa comarca, 
baseado no ecoturismo, nos produtos ecolóxicos 

de calidade, na promoción das razas autóctonas, 
na artesanía, no desenvolvemento da apicultura 
ou no termalismo.

Teño unha vivenda turística, co nome de Casa 
MiraXurés, onde recibo hóspedes que veñen 
coñecer o Xurés, acompañándoos en rutas nas que 
lles dou a coñecer a nosa cultura, falando do 
contrabando, da vida agropastoril, das lendas e da 
historia, mostrando ante todo o noso patrimonio 
natural: bosques, ríos, pozas, fervenzas; Patrimonio 
etnográfico: fornos, muíños, chivanas, eiras, 
canastros… patrimonio arqueolóxico: Via Nova, 
Campamento Romano, megalitismo (mámoas, 
dólmenes, menhires, petroglifos), a través de rutas, 
eventos, festas tradicionais, recuperación da nosa 
cultura ancestral: o personaxe de entroido: O 
Follateiro, e a festa relacionada: A Festa da Respiga.

Agora pretendo dar á Casa MiraXurés e 
actividades relacionadas con ela un impulso que 
desestacionalice o turismo, promovendo na 
época de outono-inverno unhas experiencias 
baseadas nos traballos que venzo realizando, 
pero que necesitan darlle forma, calidade e, sobre 
todo, comercializalos e promocionalos. E para iso 
estou aquí e confío na vosa profesionalidade, 
para que me axudedes. ¡Moitas grazas!

RELATO»VIVIR NA TERRIÑA: A CABRA QUE TIRA Ó MONTE, NON HAI CABREIRO CA GARDE


